
ਕਾਲਜ" ਸੀ। ਉਸ ਦੀ ਪੜਾਈ ਦਾ ਸਬੰਧ ਪੰਜਾਬ ਯੂਨੀਵਰਸਟੀ ਨਾਲ ਕੋਈ ਨਹੀਂ ਸੀ। ਸਰਦਾਰ ਭਗਤ ਸਿੰਘ ਸਰਕਾਰੀ ਕਾਲਜ ਵਿਚ ਦਾਖਲ ਹੋਣ ਦੀ ਥਾਂ ਏਸੇ ਕਾਲਜ ਵਿਚ ਆ ਦਾਖਲ ਹੋਇਆ ਸੀ। ਏਸੇ ਕਾਲਜ ਵਿਚ ਹੀ ਉਸ ਨੇ ਇਨਕਲਾਬੀ ਵਿਦਿਆ ਹਾਸਲ ਕੀਤੀ ਸੀ। ੧੯੦੧ ਤੋਂ ੧੯੨੩ ਤੱਕ ਅੰਗ੍ਰੇਜ਼ੀ ਹਕੂਮਤ ਦੇ ਵਿਰੁਧ ਜੋ ਵੀ ਲਹਿਰਾਂ ਚਲੀਆਂ ਸਨ ਉਨ੍ਹਾਂ ਸਾਰੀਆਂ ਦੇ ਇਤਿਹਾਸ ਨੂੰ ਪੜ੍ਹਿਆ, ਸੁਣਿਆ ਤੇ ਦੇਖਿਆ ਸੀ। ਇਹ ਵੀ ਫੈਸਲਾ ਉਸ ਨੇ ਕਾਲਜ ਵਿਚ ਹੀ ਕਰ ਲਿਆ ਸੀ ਕਿ ਅਜ਼ਾਦ ਹਿੰਦ ਦੀ ਰਾਜ ਬਣਤਰ ਕਿਸ ਢੰਗ ਦੀ ਬਣਾਈ ਜਾਵੇਗੀ। ਦੇਸ਼ ਦੀ ਸੁਤੰਤਾ ਤੇ ਖੁਸ਼ਹਾਲੀ ਬਦਲੇ ਜੀਵਨ ਕੁਰਬਾਨ ਕਰਨ ਦਾ ਪੱਕਾ ਤੇ ਅਟੱਲ ਫੈਸਲਾ ਕਰ ਲਿਆ ਸੀ।

